
CONCELLO DE VIGO
XERENCIA MUNICIPAL DE URBANISMO
SECRETARIA

JOSE RIESGO BOLUDA, SECRETARIO DA XERENCIA MUNICIPAL DE URBANISMO
DO CONCELLO DE VIGO

CERTIFICO: Que o Consello de Xerencia da Xerencia Municipal de Urbanismo do Excmo.Concello
de Vigo, en sesion ordinaria do dia 22.02.2018 adoptou, entre outros, o seguinte acordo:

EMENDA A APRQBACION INICTAL DO PROXECTO DE ORDENANZA REGULADORA
DA EDIFICACION FORZOSA E REXISTRO MUNICIPAL DE SOARES. EMENDA DO
GRUPO POLITICO MUNICIPAL MAREA DE VIGO. EXPTE 185/408.

Antecedentes:

O dia 16.02.2018 o Grupo Municipal Marea de Vigo, presenta unha emenda, no prazo establecido,
que literalmente di:

Proposta de emendas do Grupo Municipal da Marea de Vigo d Ordenanza reguladora de
edificacion forzosa e rexistro municipal de soares

Emenda 1:

Substituir o artigo 1 polo seguinte enunciado:

“Esta Ordenanza ten por obxecto establecer os prazos en que os propietarios de soares, de
edificacions declaradas en ruina ou inadecuadas e de construccion paralizadas deberan proceder
a su edificacion, asi como a regulacion do seu contido, organizacion e funcionamento do libro de
rexistro de soares e edificios que cumpre rehabilitar e as consecuencias derivadas do
incumprimento de deber de conservacion ou edificacion, ao abeiro do establecido no titulo IV,
capitulo I da Lei 9/2002, de ordenacion urbanistica e proteccion do medio rural de Galicia”.

Emenda 2
Inclusion de novo artigo:
Artigo xxx.Edificacion ou rehabilitacion pola Administracion municipal

Cando se incumpra o deber de edificar nalgun terreo incluido nestas dareas, a Administracion
podera expropilo co fin de asumir a edificacion ou ben encomendarlle a unha sociedade
urbanistica publica o desenvolvemente da actuacion. Neste ultimo caso, a sociedade urbanistica
actuarda como beneficiaria da expropiacon e asumira fronte a Administracion, o deber de edificar
nos prazos que se fixen no convenio que regule a actuacion, que en ningun caso poderdan ser mais
longos que os outorgados inicialmente ao propietario.

A Administracion notificaralle ao propietario do terreo a iniciacion do procedemento,
concedéndollle un prazo de vinte dias para formular alegacions, nos termos da lexislacion

aplicable.

O secretario co conforme da concelleira delegada de urbanismo o dia 21.02.2018 emite informe
xuridico sobre esta emenda que literalmente di:

Asunto. Emendas do grupo politico municipal Marea de Vigo ao proxecto de Ordenanza
Reguladora da Edificacion Forzosa e Rexistro Municipal de Soares.

Concluido o tramite de audiencia, o Concello aprobara, se é o caso, a actuacion ou o convenio
que a regule, no caso de que vaia asumir unha sociedade urbanistica publica.

A expropiacion poderd tramitarse polo procedemento de taxacion conxunta.

Unha vez ocupado o inmoble, comezardan a computarse os prazos fixados para solicitar licenza e
para proceder a edificacion. Asi mesmo, inscribirase a transmision no Rexistro da propiedade,
aplicando o previsto na sua normativa especifica para a inscricion das adxudicacions de soares en
réxime de venda forzosa.

Lexislacion aplicable.
CE. Constitucion Espariiola 1978.
LSG. Lei 2/2016, de 10 de febreiro, do Solo de Galicia.

RLSG. Decreto 143/20156, de 10 de febreiro, polo que se aproba o Regulamento da Lei do Solo de
Galicia.

TRLSR. Real Decreto Lexislativo 7/2015, de 30 de outubro, polo que se aproba o Texto Refundido
da Lei do Solo e Rehabilitacion urbana.

Antecedentes. Mediante escrito presentado no Rexistro Xeral do Pleno en data 16.02.2018, no
prazo previsto, o Voceiro do grupo politico municipal Marea de Vigo presenta as seguintes
emendas o Proxecto da Ordenanza Reguladora da Edificacion Forzosa e Rexistro Municipal de
Soares.

Emenda 1. Insta a substitucion do artigo 1 do proxecto de Ordenanza polo o seguinte texto:

“Esta Ordenanza ten por obxecto establecer os prazos en que os propietarios de soares, de
edificacions declaradas en ruina ou inadecuadas e de construccion paralizadas deberan proceder
a su edificacion, asi como a regulacion do seu contido, organizacion e funcionamento do libro de
rexistro de soares e edificios que cumpre rehabilitar e as consecuencias derivadas do
incumprimento de deber de conservacion ou edificacion, ao abeiro do establecido no titulo 1V,
capitulo I da Lei 972002, de ordenacion urbanistica e proteccion do medio rural de Galicia ™.

Emenda 2. Propon a inclusion dun novo artigo denominado “Edificacion ou rehabilitacion pola
administracion municipal”. No primeiro inciso do paragrafo inicial sinala, “Cando se incumpra o
deber de edificar nalgun terreo incluido en determinadas dreas, a Administracion podera
expropialo co fin de asumir a edificacion ou ben encomendarlle a unha sociedade urbanistica
publica o desenvolvemento da actuacion”; a continuacion o artigo desenvolve o procedemento
que, para a edificacion, ten que levar a cabo a sociedade urbanistica publica beneficiaria da

expropiacion.

Respecto das emendas formuladas emitese o seguinte,

INFORME
Emenda 1

O TRLSR contén diversas medidas destinadas a garantir o cumprimento da funcion social da
propiedade inmobiliaria e evitar a existencia de prdcticas de retencion e xestion especulativas dos
solos que obstruien tal funcion; neste sentido o artigo 9.6 sinala, “En todo solo en situacion de
urbanizado no que asi se prevexa pola ordenacion urbanistica e nas condicions por ela
establecidas, o propietario terd o deber de edificar nos prazos establecidos na normativa
aplicable”.

Este deber de edificar, tradicional na nosa lexislacion urbanistica, tamén se recolle na LSG, asi o
artigo 135.1.a), refirido os deberes de uso do solo, sinala que os propietarios de toda clase de
terreos haberan de emprender a edificacion nos terminos e prazos establecidos na legislacion
vixente, un prazo que a mesma norma o establece en tres anos no solo urbano consolidado no
suposto de que non veria sinalado nas determinacions do PXOM.

O artigo 137.1 da LSG e o artigo 337.1 do RLSG refirense concretamente o Rexistro de Soares e
sinalan, “Os municipios con poboacion superior a 50.000 habitantes creardn un Rexistro de
Soares, no cal se incluiran os soares e as construcions en ruina ou aquelas sobre as que non se
realizasen as obrigas contidas nos artigos anteriores, logo de que se constatase que as medidas de
execucion forzosa resultan ineficaces para o seu cumprimento”; o artigo 337.3 do RLSG indica,
“Sera cada concello o que determine a regulacion do seu contido, organizacion e funcionamento”.

Do artigo 137.1 transcrito dediicese que o Rexistro de Soares, en todo caso, debe incluir:
a. Soares.
b. Construcions en ruina.

c¢. Construcions que incumpran os deberes de rehabilitacion, de conservacion, de seguridade, de
salubridade e de ornato legalmente esixibles, asi como os deberes relativos os requisitos bdsicos
da edificacion; deberes (obrigas) citados expresamente no artigo 135 da LSG (artigo anterior) e
que corresponden os propietarios de todo tipo construcions, edificios e instalacions.

O artigo 1 do Proxecto indica, “A presente Ordenanza regula o contido, organizacion e
funcionamento do Rexistro Municipal de Soares do Concello de Vigo que inclue as edificacions
declaradas en ruina, as derruidas ou inadecuadas e as construcions abandonadas”; desta
redaccion deducese que no Rexistro non se atopa prevista, tal e como pretende a emenda, a
inclusion das construcions que incumpran os deberes de rehabilitacion ou comnservacion, entre
outros.

A solucion outorgada polo proxecto de Ordenanza non incluindo no Rexistro de Soares as
construcions que incumpren os deberes de rehabilitacion e conservacion é mais conforme con
determinados dereitos constitucionais.

En efecto, carece de loxica e razon que unha construcion (que pode ser un edificio de vivendas en
réxime de propiedade horizontal) que incumpre o “deber de conservacion” ou o “deber de
ornato” (deberes que corresponden a Comunidade de Propietarios do edificio) débase incluir no

Rexistro de Soares e, consecuencia diso, tefia que ser obxecto de poxa publica (transmision a un
terceiro), co tipo de licitacion que resulte da valoracion do inmoble, artigo 138.1 LSG.

A solucion prevista na Lei Autonomica roza a inconstitucionalidade pola a sua incidencia no
dereito a gozar dunha vivenda digna e axeitada, artigo 47 CE, razon suficiente para entender que
os edificios ou construcions que incumpren tales deberes (rehabilitacion, conservacion, ornato ...)
se tefian excluidos do Rexistro Municipal de Soares que, como apuntamos, ten como fin esencial
evitar a existencia de prdcticas de retencion e xestion especulativas dos solos que obstruian o
cumprimento da funcion social da propiedade.

Entendemos, conforme o sinalado o artigo 15.4 do TRLSR, que en caso de inexecucion
inxustificada -no prazo conferido o efecto- das obras de rehabilitacion, conservacion, ornato e
outras similares que podan ordearse, o Concello (sen prexuizo das multas coercitivas que acorde)
debe proceder a realizacion subsidiaria das obras, substituindo os titulares do inmoble e asumindo
a facultade de rehabilitalos ou conservalos con cargo os propietarios.

A emenda, na redaccion alternativa que propon -ademais de citar a derrogada Lei 9/2002-, incide
na idea de incluir no Rexistro de Soares os edificios e construcions que incumpren os deberes
urbanisticos sinalados; unha proposta que, polos motivos expostos, e a pesar do sinalado na LSG,
non debe ser considerada.

Emenda 2

A Emenda refirese a unhas “areas” que non concreta e trata de instrumentar o procedemento de
expropiacion forzosa de terreos no caso de incumprimento do deber legal de edificar.

A expropiacion forzosa de soares sen edificar pouco ou nada ten que ver co Rexistro de Soares
salvo que o “Programa de Edificacion Forzosa”, o igoal que o “Rexistro”, é un instrumento
coercitivo da Administracion municipal para evitar a especulacion do solo.

O que indica o lexislador no artigo 140.1 da LSG é que o incumprimento dos prazos para edificar en
determinadas areas denominadas “prioritarias” previamente delimitadas a través dun “Programa de
Edificacion Forzosa”, conleva a posibilidade de “expropiacion forzosa” dos terreos nelas incluidos o
obxecto de que a Administracion actuante (Concello) asuma a sua edificacion; unha posibilidade moi
distinta a inclusion do terreo no “Rexistro de Soares” para a sua posterior “venta forzosa” mediante
poxa.

Nin a LSG nin o Regulamento mencionan os tramites a instrumentar para a aprobacion do
“Programa de Edificacion Forzosa”, unha lagoa legal substancial dada a transcendencia das suas
consecuencias xuridicas, en calquera caso enténdese -artigo 25 TRLSR- que tal “Programa’ debe ser
obxecto de aprobacion inicial, informacion publica, audiencia dos interesados e aprobacion

definitiva.

Non obstante o exposto na Ordenanza existe a Disposicion adicional segunda denominada
“Programas de edificacion forzosa. Expropiacion de soares” que ten un sentido aproximado a
emenda presentada e, transcribido en parte o artigo 140 da LSG, sinala,

“O Concello de Vigo podera aprobar programas de edificacion forzosa nos que se delimiten dreas
prioritarias a efectos de edificacion. Cando se incumpra o deber de edificar nalgun soar incluido

»»

nestas areas, o Concello podera expropialo a fin de asumir a edificacion”.

O artigo 140.2 da LSG advirte que tal compromiso municipal de edificacion podese encomendar a
unha sociedade urbanistica publica e que neste caso tal sociedade actuara como beneficiaria da
expropiacion que é o que reclama a emenda.

Sera no momento no que Concello de Vigo aprobe un “Programa de Edificacion Forzosa” cando o
Pleno da Corporacion deba plantexarse a conveniencia e a oportunidade de crear unha sociedade
urbanistica publica para materializar a edificacion dos soares/terreos expropiados e a posterior
venda das vivendas neles construidas; en efecto, quizais a xestion de tales terreos a través do
Dereito privado (sociedade urbanistica) sexa mais axil e eficaz, non obstante facer mencion agora,
no Proxecto de Ordenanza, a unha sociedade urbanistica municipal inexistente confunde e carece
de razon.

O feito de que a Ordenanza non mencione a tal sociedade urbanistica municipal non impide a sua
futura creacion.

Conclusion. En virtude do exposto procede que o Consello da Xerencia de Urbanismo, na sua
condicion de Comision Informativa, adopte o seguinte,

Ditame

PRIMEIRO. Rexeitar as emendas presentadas polo grupo politico municipal de Marea de Vigo ao
proxecto de Ordenanza Reguladora de edificacion Forzosa e Rexistro Municipal de Soares.

SEGUNDO. Ditaminar favorablemente o proxecto de Ordenanza Reguladora de edificacion
Forzosa e Rexistro Municipal de Soares proporiendo a sua aprobacion inicial ao Pleno do
Concello.

A seguir sométese a votacion a emenda, co seguinte resultado:

Votacion:

EN CONTRA: 6 votos do PSOE: Sres.Abelairas Rodriguez, Alonso Suarez, Aneiros Pereira,
Caride Estévez, Lopez Font e Rodriguez Escudero

ABSTENCIONS: 2 votos do PP: Sres. Egerique Mosquera e Fidalgo Iglesias

AFAVOR: 1 voto da Marea de Vigo: Sr. Pérez Correa

Acordo:

O Consello, por maioria, adopta o seguinte acordo:

PRIMEIRO. Rexeitar as emendas presentadas polo grupo politico municipal de Marea de Vigo ao
proxecto de Ordenanza reguladora de edificacion forzosa e rexistro municipal de soares.

SEGUNDO. Ditaminar favorablemente o proxecto de Ordenanza reguladora de edificacion Forzosa
e rexistro municipal de soares propofiendo a stia aprobacion inicial ao Pleno do Concello.

E para que conste, para os efectos oportunos, expido a presente de orde e co visto e prace da sra.

vicepresidenta da Xerencia de Urbanismo, coa salvedade indicada no artigo 206 do Regulamento de
organizacion, funcionamento e réxime xuridico das entidades locais (RD.2568/1986), en Vigo no dia

da sinatura dixital.

Me/V° e Pe.

A Vicepresidenta da XMU

Maria José Caride Estévez

